


NOS CORTES DA FORRAXE EFECTUADOS 
NO MES DE MAIO A FERTILIZACIÓN CON 
XURRO DE VACÚN A COMEZOS DO MES DE 
ABRIL PROPORCIONOU FORRAXES MÁIS 
DIXESTIBLES 

O raigrás italiano como cultivo invernal é altamente pro
dutivo (Flores et al., 2013), e é o cultivo máis común nas 
explotacións leiteiras galegas formando parte da rotación 
millo-raigrás italiano (Fernández-Lorenzo et al., 2016). 
Por outra parte, esta rotación intensiva require elevadas 
achegas de fertilizantes nitroxenados en forma mineral ou 
orgánica, polo que é necesario determinar, desde o punto 
de vista produtivo e ambiental, a mellor estratexia de fer
tilización aproveitando de base o propio xurro xerado na 
explotación e, desta forma, axudar a reducir outros custos 
de tratamento e de fertilización dos cultivos. 

Atendendo a estas premisas, e ante a demanda de in
formación por parte de técnicos, agricultores e gandeiros 
sobre o uso dos inhibidores da nitrificación en cultivos fo
rraxeiros, os obxectivos deste traballo son comparar a pro
dución e o valor nutritivo do raigrás italiano sementado no 
outono baixo diferentes tipos de fertilización orgánica con 
xurro de vacún e/ou mineral, e, á súa vez, avaliar a incorpo
ración do inhibidor 3,4-dimetilpirazol fosfato en aspectos 
produtivos e de redución de emisións de óxido nitroso. 

EXPERIMENTACIÓN 

O ensaio levouse a cabo durante dous anos entre os meses 
de outubro e xuño na mesma parcela localizada na finca 
experimental do Centro de Investigacións Agrarias de 
Mabegondo (CIAM), Abegondo, A Coruña, zona costei
ra atlántica de Galicia a 97 m de altitude, latitude 43

º 
N,

lonxitude 8
° 

O. O cultivo de raigrás italiano anual (Lolium
multiflorum L.), variedade tetraploide tipo alternativo, cv 
Promenade, foi sementado en novembro (28/11/2014 e 
09/11/2015) a unha densidade de sementeira de 40 kg/ 
ha. Aínda que as condicións climáticas do primeiro ano, 
con elevadas precipitacións durante o mes de novembro, 
fueron atrasar a sementeira ata finais do mes, o segundo 
ano foi bastante máis chuvioso que o primeiro (figura 1), 
especialmente os meses de xaneiro a maio. En canto á evo
lución das temperaturas, os primeiros meses (de outubro 
a febreiro) de establecemento e crecemento do cultivo do 
primeiro ano foron máis fríos que o segundo e, pola contra, 
de marzo a xuño máis suaves (figura 1). »

